ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 25-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
…… ………. 2019 թվականի N ….-Ն

	Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով և 34-րդ հոդվածի 1-ին մասով` Հայաստանի Հանրապետության կառավարությունը որոշում է.
	1.  Հայաստանի Հանրապետության կառավարության 2017 թվականի մայիսի   4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 1-ին կետի 1-ին ենթակետով հաստատված կարգի 6-րդ կետի 1-ին ենթակետի «ա» պարբերության «կարող է լինել» բառերից հետո «Հայաստանի Հանրապետության վարչապետի» բառերը հանել:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
		ՎԱՐՉԱՊԵՏ						ՆԻԿՈԼ ՓԱՇԻՆՅԱՆ	



ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ 
	1.
	Անհրաժեշտությունը

	
	Նախագծի մշակման անհրաժեշտությունը պայմանավորված է ՀՀ կառավարության 04/05/2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգում տեղ գտած տեխնիկական վրիպակն ուղղելու անհրաժեշտությամնբ: Մասնավորապես գնումների մասին ՀՀ օրենսդրության համաձայն՝ ՀՀ Նախագահի, ՀՀ Ազգային ժողովի և ՀՀ վարչապետի աշխատակազմերը հանդիսանում են առանձին պատվիրատուներ, որոնցից յուրաքանչյուրն ինքնուրույն է կազմակերպում և ղեկավարում իր կարիքների համար կատարվող գնումների գործընթացները: Սակայն գործող կարգում առկա ձևակերպման համաձայն նշված մարմիններում պատվիրատուի ղեկավար կարող է լինել ՀՀ վարչապետի աշխատակազմի ղեկավարի կողմից լիազորված պաշտոնատար անձը, ինչն ի սկզբանե նպատակային չի եղել և չի բխում գնումների գործընթացների հետ կապված հարաբերությունների  կարգավորման ռազմավարությունից: Առաջարկվող փոփոխությամբ նախատեսվում է սահմանել, որ ՀՀ Նախագահի, ՀՀ Ազգային ժողովի և ՀՀ վարչապետի աշխատակազմերում պատվիրատուի ղեկավար կարող է լինել համապատասխան աշխատակազմի ղեկավարի կողմից լիազորված պաշտոնատար անձը:


	2.
	Ընթացիկ իրավիճակը և խնդիրները

	
	Առկա կարգավորման համաձայն ՀՀ Նախագահի, ՀՀ Ազգային ժողովի աշխատակազմերում պատվիրատուի ղեկավարը կարող է լինել ՀՀ վարչապետի աշխատակազմի ղեկավարի կողմից լիազորված պաշտոնատար անձը:

	 
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	Նկատի ունենալով, որ գնումների մասին ՀՀ օրենսդրության համաձայն՝ ՀՀ Նախագահի, ՀՀ Ազգային ժողովի աշխատակազմերը հանդիսանում են առանձին պատվիրատուներ, որոնցից յուրաքանչյուրն ինքնուրույն է կազմակերպում և ղեկավարում իր կարիքների համար կատարվող գնումների գործընթացներ, նախատեսվում է սահմանել, որ այդ մարմիններում պատվիրատուի ղեկավար կարող է լինել համապատասխան աշխատակազմի ղեկավարի կողմից լիազորված պաշտոնատար անձը:


	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	ՀՀ կառավարության 04/05/2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգում տեղ գտած  վրիպակի ուղղում:

	7.
	Այլ տեղեկություններ (եթե այդպիսիք առկա են)

	
	---




Տ Ե Ղ Ե Կ Ա Ն Ք  
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք  
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

